
Priprema prostornog plana predstavlja odgovor na postavljene ciljeve, koji su najčešće konfliktni. Planeri se odlučuju za traženje optimalnih rješenja, pri čemu optimalno uglavnom predstavlja subjektivne ocjene zadovoljavanja postavljenih ciljeva I kriterija. S obzirom da je zemljište ograničen resurs, sve više se nameće pitanje održivosti života na Zemlji i neophodnost racionalnog, naučno utemeljenog planiranja namjene prostora. U ovom radu je razvijena metodologija za višekriterijalnu klasifikaciju prostora na osnovu skupa relevantnih faktora i geografskih parametara, koristeći AHP metodu ("Analitički hijerarhijski proces") višekriterijalnog odlučivanja i GIS alate za stvaranje, pohranjivanje, analizu i operacije nad podacima.

Razvijena metodologija je testirana na rješavanju problema evaluacije i klasifikacije zemljišta za gradnju objekata visokogradnje, koristeći podatke vezane za prostor općine Tuzla. Rezultat ovog istraživanja u širem smislu je metodologija za višekriterijalnu analizu prostora u GIS-u za potrebe prostornog planiranja. U užem smislu, rezultat ovog istraživanja je karta pogodnosti zemljišta za gradnju objekata visokogradnje na području općine Tuzla, koja jasno ukazuju na prostorne potencijale, kao i ograničenja za gradnju. Tematske karte koje se dobivaju kao rezultat primjene predočene metodologije omogućuju planerima donošenje racionalnih i strateški važnih odluka, vezanih za dodjelu namjene prostoru, i planiranje održivog razvoja. 

